
RINGKASAN EKSEKUTIF

Peluang untuk menjalankan Latihan Industri di organisasi sama ada
kerajaan atau swasta merupakan satu pengalaman paling berharga dan
tidak akan dilupakan. Banyak pengalaman dan pengetahuan dapat ditimba
sepanjang menjalani Latihan Industri selama 12 minggu. Pelatih telah
diterima menjalani Latihan Industri di Lembaga Perindustrian Nanas
Malaysia. (LPNM) yang beroperasi di Johor Bahru. LPNM merupakan
sebuah agensi kerajaan di bawah Kementerian Pertanian dan Industri Asas
Tani menjalankan aktiviti perkhidmatan, penyeliaan dan pembangunan
industri nanas di Malaysia. Peluang menjalani Latihan Industri di LPNM
digunakan sepenuhnya untuk mengetahui dan memahami operasi
organisasi ini terutamanya di Bahagian Pentadbiran dan Kewangan yang
merupakan tempat pelatih ditempatkan. Walaupun pelatih diletakkan
bahagian ini, pelatih juga dapat mengetahui perjalanan bahagian-bahagian
lain kerana semua bahagian ditempatkan dalam satu bangunan kecuali
Bahagian Pembangunan di Pontian. Pelatih hanya akan menyertai aktiviti
dari Bahagian Pembangunan apabila menyertai pameran, begitu juga
bahagian Perancangan dan Pembangunan Pasaran. Semasa menjalani
Latihan Industri di LPNM. , pelatih dapat mengenal pasti beberapa masalah
di LPNM . Antara masalah yang timbul adalah dari segi pengurusan di
LPNM yang disebabkan oleh kekurangan kakitangan. Terdapat banyak
kekosongan jawatan dan ini menganggu perjalanan operasi di LPNM.
Kekosangan jawatan ini disebabkan oleh pembubaran dan penubuhan
semula LPNM. Selain itu, ibu pejabat LPNM di Johor Bahru kekurangan
automasi pejabat, seperti penggunaan komputer . Oleh sebab itu proses
pengambilan anggota menggunakan tenaga manusia sepenuhnya
(manual). Masalah-masalah di Bahagian Pembangunan pula dikenal pasti
melalui perbincangan, pemerhatian dan juga ulasan dari kakitangan di
Bahagian Pembangunan sepanjang bekerjasama dengan mereka sekiranya
ada menyertai pameran. Masalah kekurangan bekalan buah nanas untuk
dibawa ke pameran sering berlaku. Banyak faktor yang menyebabkan
masalah ini lebih-lebih lagi pengurusan tanaman di Alor Bukit. Begitu juga
masalah dalam menjayakan projek Rancangan Tanam Baru/Semula
(RTB/RTS) oleh LPNM. Sepanjang menyertai pameran, pelatih banyak
mengedarkan borang RTB/RTS kepada pengunjung-pengunjung pameran.
Dari situlah pelatih dapat mengenalpasti masalah yang dihadapi penanam-
penanam nanas melalui temubual. Menyedari masalah ini, beberapa
cadangan dan pandangan diberikan kepada LPNM untuk dilaksanakan demi
memajukan industri nanas Malaysia.

